
[bookmark: _Hlk109664031]««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ՈՒ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1.  ՀՀ ֆինանսների նախարարություն 
	16.02.2023թ.

	
	 № 01/9-1/2736-2023

	Ձեր 06.02.2023թ. N ԳՍ//3294-2023 գրությամբ ներկայացված ««Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում  վերաբաշխում և լրացում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է  Երևանի բուսաբանական այգու տարածքում անտառպուրակի  կառուցապատման նախագծային փաստաթղթերի մշակման լրացուցիչ ծառայությունների ձեռքբերման համար ՀՀ 2023 թվականի պետական բյուջեով նախատեսված ՀՀ կառավարության պահուստային ֆոնդից ՀՀ տարածքային կառավարման և ենթակառուցվածքների նախարարությանը հատկացնել 6348.6 հազար դրամ, հայտնում ենք հետևյալը.
Հաշվի առնելով, որ ՀՀ 2023 թվականի պետական բյուջեով նախատեսված ՀՀ կառավարության պահուստային ֆոնդն արդեն իսկ ծանրաբեռնված է ՀՀ կառավարության համապատասխան որոշումներով և որոշումների նախագծերով և ՀՀ  կառավարության պահուստային ֆոնդից առաջարկվող հատկացումներն արդեն իսկ գերազանցում են վերջինիս գծով ՀՀ 2023թ. պետական բյուջեով հաստատված չափաքանակներին (1-ին եռամսյակում շուրջ 4,685.0 մլն դրամով, 1-ին կիսամյակում՝ 10,649.2 մլն դրամով, ինն ամսում՝ 9,215.9 մլն դրամով), ուստի առաջարկում ենք Նախագծով նախատեսված լրացուցիչ աշխատանքների իրականացման հարցը քննարկել ՀՀ կառավարության առաջնահերթությունների համատեքստում։ 
Միաժամանակ Նախագծի վերաբերյալ հայտնում ենք հետևյալը. 
1. Առաջարկում ենք խմբագրել Նախագծի 2-րդ կետը և հանել  Նախագծի N 7 հավելվածում նշված ծառայությունները հրատապության հիմքով մեկ անձից ձեռք բերելու համար թույլատրություն ստանալու վերաբերյալ կարգավորումները, քանզի ՀՀ կառավարության 04.05.2017թ. N 526-Ն որոշմամբ հաստատված կարգի (այսուհետ՝ Կարգ) 21-րդ կետի 1-ին ենթակետի դ պարբերության համաձայն հրատապության հիմքով պայմանավորված մեկ անձից գնումների կատարման վերաբերյալ որոշումը կայացնում է պատվիրատուի ղեկավարը՝ առանց ՀՀ կառավարության կողմից նման համաձայնություն ստանալու հանգամանքի, ներառյալ ընթացակարգն էլեկտրոնային համակարգի միջոցով կազմակերպելու կամ գնման առարկան կոնկրետ մասնակցից ձեռք բերելու որոշումը:
1.   Նախագծով նախատեսվում է բացառություն սահմանել Կարգի 71-րդ կետի 1-ին ենթակետի զ պարբերության պահանջների նկատմամբ, սակայն Նախագծի փաթեթը չի պարունակում հիմնավորումներ, թե պատվիրատուն ինչպես է ապահովելու պայմանագրի, կանխավճարի և որակավորման ապահովման պայմանները չկիրառելու դեպքում առաջանալիք հնարավոր ռիսկերի նվազեցումը:
1. Նախագծի N 2 հավելվածում 1139 ծրագրի 11001 միջոցառման (ՀՀ կառավարության պահուստային ֆոնդ) գծով նվազեցումն անհրաժեշտ է ներկայացնել 29.12.2022թ. N 2111-Ն որոշման N 4 հավելվածի ձևաչափին համապատասխան։ Բացի այդ առաջարկվող նվազեցումների մասով անհրաժեշտ է փոփոխություններ կատարել նաև Նախագծի N 3 և N 4 հավելվածներում։ 

